Létzebuerg, den 12. August 2022

Har Fernand ETGEN
Chamberspresident
LETZEBUERG

Har President,

Esou ewéi den Artikel 80 vum Chambersreglement et virgesait,
bieden ech lech, dés parlamentaresch Fro un den Har
Wirtschaftsminister weiderzeleeden:

,,An der dditscher Baubranche klammen d‘Prdisser momentan
zimmlech stramm - zemol de Praiss vum Beton a vum Stol.

Well eng Rétsch Optrag doweéinst stornéiert ginn, ass an déser
Branche eng Rezessioun ze beféaerten. Eenzelner schwatze souguer
vun enger Vollbremsung fir déi daitsch Baubranche.

Virun deem Hannergrond wollt ech dem Har Wirtschaftsminister
folgend Froe stellen:

o Wéi huet sech d‘Lag an der Baubranche zu Létzebuerg an
de leschte Wochen a Méint entwéckelt?

e Sinn eng Rei potenziell Optrag an Téschenz&it ofgesot
ginn?

e Mat Bleck op déi steigend Energiepraisser am Hierscht a
Wanter 2022/2023, wat fir Perspektiven an Erwaardunge
ginn de Moment ronderém d ‘Baubranche entwéckelt?

Mat déiwem Respekt,

André BAULER

